
Il - ARABAKO LURRALDE
HISTORIKOAREN TOKI ADMINISTRAZIOA

VITORIA-GASTEIZKO UDALA
KIROLAREN, OSASUNAREN ETA GARAPENERAKO LANKIDETZAREN SAILA

Vitoria-Gasteizko Udaleko Tokiko Gobernu Batzarraren 2026ko otsailaren 27ko erabakiaren
laburpena; erabaki horren bitartez, herritartasun globalerako sentsibilizazio-proiektuetarako
2026ko dirulaguntza-deialdia egin zen

BDNS (ldentif.): 892526.

Diru-laguntza orokorrei buruzko azaroaren 17ko 38/2003 Legearen 17.3.b eta 20.8.a artikuluetan
ezarritakoaren arabera, deialdiaren laburpena argitaratzen da. Horren testu osoa datu base nazio-

nalean aurki daiteke. Diru-laguntzak: (https:/www.infosubvenciones.es/bdnstrans/GE/es/convo-
catoria/892526).

Deialdiaren xedea

Lankidetza-ekintzak Garapenerako Lankidetzaren 2022-2025eko Gida Planaren esparru estra-
tegikoari erantzuten diotenak kofinantzatzeko laguntzak ematea da deialdiaren xedea. Honela
definitzen da misio hori: Hirian elkartasunaren, giza eskubideen eta herritartasun globalaren
kultura sustatzea.

Tokiko Gobernu Batzarrak 2025eko urtarrilaren 17an onetsitako Dirulaguntzen Plan Estrate-
gikoan (2025-2027) jasota dago dirulaguntza hau. Eta, horren bidez, helburu hau erdietsi nahi
da: Garapenerako lankidetzarekin, garapen-bidean dauden herrialdeen errealitatearekin eta
nazioarteko giza eskubideekin zerikusia duten sentsibilizazio- eta hezkuntza-jarduerak bultzatzea,
hainbat publikorentzat.

Guztira 130.000,00 euro bideratuko dira deialdi honetara, 2026ko udal aurrekontuko 2450
2391 4 8200 Lankidetzarako dirulaguntzak partidaren kontura.

Nork aurkez ditzakeen eskabideak

Entitateak bakarka zein bi entitatek edo gehiagok osatutako taldetan aurkez ditzakete eska-
bideak.

Entitateek taldean aurkezten dituzten proiektuen kasuan, partaide izateko konpromisoa si-
natu beharko dute, eta dirulaguntzaren kudeaketa haietako bati eskuordetzekoa, taldeko buru
gisa jardun dezan.

Gehienez ere proiektuaren kostu osoaren ehuneko 85eko dirulaguntza eskatu ahal izango
zaio Gasteizko Udalari. Gainerako ehunekoa zein entitatek finantzatuko duten zehaztu beharko
da aurrekontuan.

Eskabideak noiz aurkeztu behar diren

Deialdiaren laburpena ALHAON argitaratzen den egunaren biharamunetik aurrera aurkeztu
ahal izango dira, 2026ko maiatzaren 6ra arte.

Garaiz eta behar bezala aurkezten diren eskabideak bakarrik onartuko dira. Udalaren web-
gunean eskuragarri dagoen eredua baliatuz aurkeztu beharko da eskabidea.

Dirulaguntzak emateko eta proiektuak balioesteko prozedura

Lehiaketa baliatuko da prozedura gisa. Garapenerako Lankidetzaren Zerbitzuko hiru tekni-
karik osatutako batzorde tekniko batek baloratuko ditu eskabideak.

Vitoria-Gasteizen, 2026ko martxoaren 10ean

Kirolaren, Osasunaren eta Garapenerako Lankidetzaren Saileko
Administrazio Orokorreko teknikaria
MERTXE BAREA DURAN

